
afferat, terminare. Sed quoniam propter difficultates itinerum 
et personę infirmitatem frater ipse nostro nequit se offerre con­
spectui, confratri nostro W(idoni) Curiensi episcopo negotium 
illud providimus iniungendum. Precipimus ergo, ut ipse cau­
sam omnem diligentius audiat et si episcopus vester 1) rerum 
ecclesiasticarum et perversę conversationis emendationem fece­
rit 2), et de aliis, quę obiecta sunt, tercia episcoporum vel 
quinta presbiterorum manu se purgaverit, restitutionem inter­
dicti sibi officii consequatur. Data Beneventi kalendis Aprilis.

18.
Bischof Wido von Chur benachrichtigt den Papst Paschal II, dass 

er seinem Briefe gemäss in Augsburg gegen den Bischof Bermann ein­
geschritten sei; des bischöflichen Amtes habe er ihn aber nicht ent­
setzt. Er bittet nm neue Verhaltungsmassregeln. (1117, Ende des Jahres).

Beatissimo pape Pascali Curiensis ecclesię indignus mi­
nister omnimodam subiectionem.

Primum omnipotenti deo gratias agimus, quod ecclesiam 
suam hoc tempore, ad omnes hereses tuis meritis victricem, nunc 
quoque restituta valetudine tua, optate consolatus est. Sicut frater 
meus nuper a te reversus de tua auctoritate mihi precepit, ad 
Augustam ivi; expurgationem episcopi de adulterio, sicut in literis 
illuc directis precepisti, recepi; adulterum et adulteram in pre­
sentia mariti et totius populi tua auctoritate excommunicavi; ut 
idem faciant, vicinis episcopis, in quorum parrochiis conversan­
tur, precępi. Episcopum ad emendationem distractionis rerum 
ecclesiasticarum abunde cohortatum, de perversa vita et ceteris, 
que scripsisti, diligenter commonui; de officio vero episcopali, 
quia redditum sibi a te asserens, abstinere noluit, quamvis magna 
pars ęcclesię eundem 3) semper accusans partim invidia, partim 
tuę auctoritatis reverentia non recipit nisi prius accepto a te 
responso. Quia frater meus nullas a te mihi literas attulit, nichil 
diffinire presumpsi. Persona illa, pater sanctissime, omnibus 
modis infirma, multa eget misericordia. Nos quoque ut eius mise­
rearis, quantum iusticia permittit, suppliciter rogamus. Et ut 
nobis, ne vel ecclesia illa ab officio eius iniuste abstinens, vel 
ipse, quod non habeat, male sibi usurpans, utrique pereant, 
quid super hac re fieri volueris, pater sanctissime, rescribas 4). De 
necessitatibus meis adhuc plura dicturientem, ne forte pro­
lixiores literę oculos tuos offendant, altitudinis tuę reverentia 
prohibet. Sed ut latorem harum clementer audias mihique 
scripto responderes, dulcissimam affabilitatem tuam humillimis 
precibus efflagitamus.

1) Uodalsc. fügt hinzu de. 2) So Uodalsc.; fecit Hs. 3) idem Hs.
4) rescribe Hs.

